
	Te ‘akako‘uko‘u‘anga no runga i te ‘Uri‘uri‘anga manako, 
no runga i te Kaveinga o te Ora‘anga Manako, e te Ora‘anga-meitaki, no te mata‘iti 2026–2036: 
	



‘Akakite mai i to‘ou manako
E ‘akako‘uko‘u‘anga ‘akaivi teia tātā‘anga, Kaveinga o te Ora‘anga Manako, e te Ora‘anga-meitaki, no te mata‘iti 2026–2036 (te kaveinga). Ka tauturu teia iā koe kia mārama i te kaveinga, kia rauka i reira iā koe i te tu‘atu‘a mai i to‘ou au manako. Te ‘āriki nei matou i te au tuku‘anga manako, mei roto i te ra 8 o ‘Āperīra, ki te ra 18 o Me. 

No teta‘i tuātau‑roa, teia parāni kaveinga. Te ‘akano‘ono‘o atu nei i te rāvenga a te turanga ora‘anga-meitaki, i te rave‘anga i ta ratou ‘anga‘anga na roto i te 10 mata‘iti e tu mai nei:
tauturu i te ‘iti tangata kia meitaki i roto i te ora‘anga manako
turu i te ‘iti tangata, te au kōpu tangata, me anoano tauturu ratou
‘akatopa i te kino mei roto i te manako manamanatā, te ‘irinaki‘anga ki runga i te au mea taukore (addiction), te au tu pere-moni (gambling) e te kai ‘apinga taukore (substance use).
E pu‘apinga to to‘ou manako
Na te katoatoa teia ‘uri‘uri‘anga manako. E kite pu‘apinga tikāi to te aronga e no‘o nei, e kua kite ana i te au mea ravarāi, te au kōpu tangata, te au ‘oire tangata, te au ta‘unga, e te au putuputu‘anga. Kua ‘akatanotano‘ia te kaveinga ki runga i ta matou i kite takere ana, no runga i te au mea pu‘apinga ki te ‘iti tangata na roto i teta‘i atu au ‘uri‘uri‘anga manako, e te au komakoma‘anga te tupu nei rāi. I teia ‘ati‘anga, te ‘inangaro nei matou i ta kotou tuku‘anga manako, i te tauturu ia matou i te ‘akapu‘apinga i te kaveinga, ma te ‘anga i teta‘i parāni, kia tupu teia, na roto i te toru mata‘iti e tu mai nei. 

Te ‘akamārama mai nei te ‘akako‘uko‘u‘anga:
i te au tumu manako mama‘ata i roto i te kaveinga ‘akaivi
te au tu‘anga pu‘apinga e ‘ā no te tauī‘anga
te ‘ākara‘anga o te tuātau ki mua, me ka ‘autu te kaveinga.

Kare koe e anoano‘ia kia tatau i te katoa‘anga o te kaveinga, no te tuku‘anga mai i to‘ou manako. Ka tau ‘ua teia ‘akako‘uko‘u‘anga, i te tauturu iā koe i te tu‘atu‘a mai i to‘ou au manako.
Te rāvenga tuku‘anga mai i to‘ou manako
E mānganui ‘ua atu te au rāvenga tūkētūkē te ka rauka iā koe no te tuku‘anga mai i to‘ou manako. Ka rauka iā koe i te ‘iki i te rāvenga te ka ‘anga‘anga meitaki no‘ou.

Ka rauka iā koe i te:
‘Akaki i te kimikimi‘anga kite i runga i te ‘ātuitui roro uira
Kiriti‘ia teta‘i kapinga o te kimikimi‘anga kite, ma te tuku mai kia matou na roto i te mēre uira mhasp.engagement@health.govt.nz.
Tomo atu ki roto i teta‘i ‘uri‘uri‘anga manako i runga i te ‘ātuitui roro uira.
Nene‘i‘ia te kimikimi‘anga kite, ma te mēre mai i te au pa‘u‘anga kia matou, i ko i te: 
Mental Health and Wellbeing Strategy Consultation
PO Box 5013, Wellington 6140.

Me ka tika, ‘iki‘ia te rāvenga te ka ‘anga‘anga meitaki rava atu no‘ou.

Tei runga i te kupenga uira a Te Marae Ora teta‘i atu au ‘akakitekite‘anga no runga i teia au ‘iki‘anga: http://www.health.govt.nz/mhws-consultation

Me kare teta‘i ‘ua atu o teia, e ‘anga‘anga no‘ou, me kore ra, te anoano tauturu nei koe no te tuku‘anga manako, me ka tika, tuku mai i te mēre uira ki ko i te mhasp.engagement@health.govt.nz
Ea‘a te ka āru mai
I muri ake i te ra 18 no Me, ka:
‘ākara matatio matou i te au tuku‘anga manako tei tae mai
‘akako‘uko‘u i te au tuku‘anga manako, e te au tamanako‘anga o te ‘iti tangata
‘anga‘anga i te ‘akapu‘apinga‘anga i te kaveinga, e te ma‘ani‘anga i teta‘i parāni kia tupu teia.

Ka tu‘atu‘a atu matou i te au ‘akakitekite‘anga no runga i te kaveinga tinamou, e te au taka‘i‘anga te ka āru mai, ki runga i te:
http://www.health.govt.nz/mhws-consultation



Te Kaveinga no te Ora‘anga Manako, e te Ora‘anga-meitaki no te mata‘iti 2026–2036
Te ‘akano‘ono‘o nei te Kaveinga (te kaveinga) o te Ora‘anga Manako, e te Ora‘anga-meitaki, i te kaveinga no te ‘akapu‘apinga‘anga i te ora‘anga manako, e te ora‘anga-meitaki no te ‘iti tangata Aotearoa, na roto i te 10 mata‘iti e tu mai nei.  ‘Okota‘i ia, mei roto i teta‘i ‘akapapa‘anga kaveinga, i te arataki i te rāvenga a te turanga ora‘anga-meitaki, i te parāni, i te patu‘anga i te au rāvenga tauturu, e te rave‘anga i te au turanga tauturu.  

Ko te vaerua ‘oki, ko te ‘ōrama kia 'Turu‘ia te au ‘iti tangata Aotearoa katoatoa, na roto i te au rāvenga te anoano ra ratou kia mātūtū, ma te kite i te ora‘anga manako meitaki, e te ora‘anga-meitaki, ki te pae i te ora‘anga kopapa meitaki.

Te kaveinga:
te ‘ākara‘anga i te pu‘apinga o te ‘anga‘anga ta te turanga e rave nei i teia ‘ati‘anga
te ‘akamāra‘anga i te au tauī‘anga, e te au mea ‘ēkōkō‘ia, te ka kite tatou, i te tuātau ki mua
te karanga‘anga i te au mea e tau kia ‘akapu‘apinga‘ia, kia meitaki atu te tutaki

Ka no‘o teta‘i parāni ta‘anga‘anga‘anga ki te pae i te kaveinga. Ka tauī teia parāni i te au mānakonako‘anga i roto i te kaveinga, ki roto i te au taka‘i‘anga te ka rave matou.

Kare e rauka i te turanga ora‘anga meitaki, i te rave anake i teia ‘anga‘anga. Te kite nei te kaveinga i te pu‘apinga i te ‘anga‘anga a:
teta‘i atu au tipātimani o te kavamani
te au kōpu tangata
iwi e te au pātana Māori 
te ‘oire tangata, e te au putuputu‘anga ‘anga‘anga ngakau-tae
te au pītiniti, e te au ngā‘i ‘anga‘anga.

Ka tauturu te ‘anga‘anga ta‘okota‘i‘anga i te ‘akapu‘apinga i te ora‘anga manako, e te ora‘anga-meitaki no te katoatoa. 
Te au tumu manako pu‘apinga e ‘ā 
Te tato‘u nei te kaveinga, ki runga i te au mea pu‘apinga e ‘ā. Ko teia i reira te au tu‘anga, te ka anoano‘ia i te tautā‘anga no teta‘i tuātau roa, i te ‘akatupu i te tūkē ma‘atama‘ata rava atu.

Teia te au tumu manako pu‘apinga: 
te ‘akamātūtū‘anga i te tato‘u ki runga i te pāruru‘anga, e te ‘akavā‘anga vave
te ‘akapu‘apinga‘anga i te tomo‘anga ki roto i te au turuturu‘anga, e te au turanga tauturu, no te ora‘anga manako, e te ‘irinaki‘anga ki runga i te mea taukore (addiction).
te ‘akatupu‘anga, e te turu‘anga i te ora‘anga manako, e te aronga ‘anga‘anga i roto i te ora‘anga ‘irinaki ki runga i te mea taukore (addiction).
te ‘akapu‘apinga‘anga i te turanga, e te pu‘apinga o te ora‘anga manako, e te ‘ākono‘anga i te ora‘anga ‘irinaki ki runga i te mea taukore (addiction).

Te ‘akamārama atu nei teia ‘akako‘uko‘u‘anga, no te au tumu manako pu‘apinga tatakita‘i:
te tumu ka pu‘apinga ai
te ‘ākara‘anga pa‘a o te tuātau ki mua
te au mea mama‘ata e tau kia rave‘ia, tei tamanako‘ia i roto i te kaveinga.
Tumu Manako Pu‘apinga 1: Te pāruru‘anga e te ‘akavā‘anga vave 
Ka tauturu teia tumu manako pu‘apinga, i te pāruru vave i te ‘iti tangata mei te au manamanatā, e te tāpu‘anga kia kore e kino rava atu. Te tato‘u nei teia ki runga i te:
‘o‘ora‘anga ki va‘o i te ora‘anga-meitaki o te manako
‘akatopa‘anga i te kino o te manako ngatā (distress) te ‘irinaki‘anga ki runga i te au mea taukore (addiction), te kai ‘apinga taukore (substance use), e te au tu pere-moni (gambling)
te ‘anga‘anga ta‘okota‘i‘anga ki roto i te au turanga, i te tauturu kia vai ponuia‘au e te meitaki te ‘iti tangata.

E rāvenga pu‘apinga ‘ua atu rāi, te turu‘anga i te ‘iti tangata, i roto i te ‘akamata‘anga o te ora‘anga, e i roto i te au taka‘i‘anga pu‘apinga i roto i te ora‘anga.
Te ‘ākara‘anga o te tuātau ki mua
Te turu meitaki ‘ia nei te ora‘anga-meitaki o te manako, i roto i te au ngā‘i mātau‘ia, mei te au ‘āpi‘i, te au ngā‘i ‘anga‘anga, e te au ‘oire tangata.
Ka rauka vave te tauturu no te ‘iti tangata, e i roto i te au taka‘i‘anga pu‘apinga i roto i to ratou ora‘anga, ratou tikāi te tamariki, e te māpu tamariki.
Tei te au tangata tatakita‘i, kōpu tangata, e te au ‘oire tangata, te au rāvenga, te karape e te mātūtū i te ‘ākono i to ratou ‘uā‘orāi ora‘anga-meitaki, ma te turu i teta‘i atu.
E ‘anga‘anga ta‘okota‘i ana te turanga ora‘anga meitaki ki roto i teta‘i atu au putuputu‘anga i te ‘akapu‘apinga i te ora‘anga tangata (social), te ora‘anga kimi pu‘apinga (economic), te peu/‘ākono‘anga (cultural), e te au ngā‘i te turu ra i te ora‘anga -meitaki o te manako.
Te au kaveinga te ka ta‘anga‘anga‘ia
1. ‘Akamātūtū i te au porokarāmu te ‘ōpara ra i te ora‘anga-meitaki ki mua, e te ‘akapu‘apinga i te mārama‘anga i te ora‘anga manako, te ‘irinaki‘anga ki runga i te au mea taukore (addiction), te au tu pere-moni (gambling), e te kino tei ‘ātui‘ia ki te kai ‘apinga taukore (substance-related harms). Tato‘u ki runga i te au rāvenga te ka ‘anga‘anga no te au ‘oire tangata, te ‘irinaki ma‘ata ‘ia ra e, ka tukia e te ‘akatumatetenga, e te kino.
2. Te ‘akamāmā mai no te ‘iti tangata, i te tomo‘anga vave ki roto i te turu, me ‘akamata te au timata‘anga o te ora‘anga manako, te kai ‘apinga taukore (substance use), me kore ra, te au tu pere-moni (gambling) 
3. Ta‘anga‘anga i te au porokarāmu tei pu‘apinga takere ana (evidence-based programmes) i te pāruru i te tāri‘anga, te turu i te ‘iti tangata i muri ake i teta‘i tāri‘anga, e te ‘akatopa i e kino mei roto i te au titā (drugs), kava, e te au tu pere-moni (gambling).
4. ‘Akatupu i te au turu‘anga i roto i te ‘oire, te tauturu ra i te aronga nui, e te au metua o te tamariki, kia vai e ora‘anga-meitaki o te manako, ma te turu i te au kōpu tangata te kite nei i te ora‘anga manako, me kore ra, i te au timata‘anga i te ‘irinaki‘anga ki runga i te au mea taukore (addiction challenges).
5. ‘Akama‘ata‘ia te tomo‘anga ki roto i te au turu tau ki te mata‘iti o te tamariki, e te māpu tamariki i roto i te au mata‘iti tūkētūkē, e te au taka‘i‘anga tūkētūkē.
6. ‘Akapāpu kia turu‘ia te aronga te ta‘anga‘anga nei, me kore ra, te ‘akaruke nei i te au turanga ora‘anga manako, e te turanga ‘irinaki‘anga ki runga i te au mea taukore (addiction), ki te au anoano no te ora‘anga tangata, mei te ngutu‘are, e te ‘anga‘anga-moni. 
Tumu Manako Pu‘apinga 2: Te tomo‘anga ki roto i te au turuturu‘anga, e te au turanga tauturu
Ko te ‘akamāmā mai teia tumu manako pu‘apinga, te kimi turuturu‘anga, noātu tei‘ea te ngā‘i e no‘o ana te tangata, Te tato‘u nei teia, ki runga i te ‘akapāpu i te turanga o te au turanga tauturu, kia:
māmā ake te tomo‘anga ki roto
‘ātuitui meitaki ake
tau ki te anoano o te ‘iti tangata
‘āiteite ake na roto i te basileia.
Te ‘ākara‘anga o te tuātau ki mua
Kia rauka te turuturu‘anga tano no te ‘iti tangata, me anoano ratou.
Kia ‘ātuitui‘ia te turuturu‘anga na roto i te au turanga tauturu tūkētūkē, e te au taka‘i‘anga o te ora‘anga tangata.
Kia tau te turuturu‘anga te ka ‘anga‘anga meitaki no te aronga e mānganui ‘ua atu e/me kore ra, e ngatā to ratou anoano. 
Kia rauka katoa te turuturu‘anga te ka ‘anga‘anga no te au ‘oire tangata, e anoano ke to ratou, e kia turu‘ia kia‘ākono i to ratou ‘uā‘orāi ora‘anga-meitaki o te manako.
Kia rauka i te ‘iti tangata i te tomo ki roto i te au turanga tauturu, te anoano ra ratou, noātu te ngā‘i e no‘o ra ratou.
Te au kaveinga te ka ta‘anga‘anga‘ia
1. ‘Akama‘ata atu i te au turuturu‘anga i roto i te ‘oire, e te ‘akapu‘apinga i te tomo‘anga ki roto i te katoa‘anga o te au tu turanga no te ora‘anga manako, e te au turanga no te ‘irinaki‘anga ki runga i te au mea taukore (addiction services).
2. ‘Akakake mai te rauka‘anga te au turuturu‘anga ponuia‘au, e te au turuturu‘anga ‘ātuitui roro uira, pērā katoa te telehealth.
3. ‘Ōronga i te au turanga tauturu ponuia‘au, tukatau (trauma-informed), māmā te tomo‘anga, tau ki te peu/‘ākono‘anga, e te tau no te aronga e anoano ke to ratou.
4. ‘Akapāpu kia turu meitaki ‘ia te ‘iti tangata, me neke ratou na roto i te au turanga tauturu tūkētūkē.
5. ‘Anga‘anga ta‘okota‘i, i te ‘akatupu i te au rāvenga takataka meitaki, e te mātūtū, no te ‘ākono, te ‘akapu‘apinga ‘i teia au rāvenga i te au taime ravarāi, ma te ‘o‘ora atu, na roto i te basileia.
Tumu Manako Pu‘apinga 3: Te aronga ‘anga‘anga
No te ‘akapāpu‘anga kia rava te aronga karape, i te turu i te ora‘anga manako, e te turu i te ‘irinaki‘anga ki runga i te au mea taukore (addiction), teia tumu manako pu‘apinga. Te tato‘u nei teia ki runga i te ‘akapāpu‘anga, kia kite te aronga ‘anga‘anga e, e pu‘apinga ratou, e mātūtū, e te karape i te rave‘anga meitaki i ta ratou ‘anga‘anga. 
Te ‘ākara‘anga o te tuātau ki mua
Ka ‘ōronga teta‘i aronga ‘anga‘anga ma‘ata atu, ma‘ata atu te au tu karape, i te ‘ākono‘anga te ‘ārikiriki ra, tau no te peu/‘ākono‘anga, te tato‘u ra ki runga i te aronga e tauturu ra ratou. 
Ma‘ata atu te au ‘anga‘anga na te aronga e rave nei i teia ‘anga‘anga, e te aronga tei na roto mai ana i teia au turanga, e te aronga te no‘o nei ki raro ake i teia turanga. 
Turu‘ia te aronga ‘anga‘anga kia meitaki te ora‘anga kopapa, e kia ponuia‘au, te tauturu i te au turanga tauturu i te ‘u‘uti mai, e te mou piri i te aronga ‘anga‘anga. 
Ka rauka i te turanga i te tauturu i te au anoano e tupu nei, e te au anoano te tauī nei. 
Ka turu‘ia te ‘iti tangata, e te au pupu te ka rauka i te ‘ākono ta‘okota‘i i te anoano no te manako, te kopapa, e te ora‘anga tangata (social). 
Te au kaveinga te ka ta‘anga‘anga‘ia
1. ‘Akama‘ata i te aronga ‘anga‘anga na roto i te ‘akakake‘anga i te au turanga terēni‘anga, internships, e te student placements. ‘Ōronga i te ‘akavā‘anga (supervision) meitaki, e te au ara takataka, no teia au tu ‘anga‘anga (career pathways).
2. ‘Akama‘ata‘ia te au tu ‘anga‘anga te turu ra i te ‘iti tangata i to ratou ora‘anga manako, te ‘irinaki‘anga ki runga i te au mea taukore (addiction), e te ora‘anga-meitaki, ma te turu i te aronga ‘anga‘anga, kia ta‘anga‘anga i te katoa‘anga o to ratou karape.
3. ‘Akatupu i te pu‘apinga o te aronga ‘anga‘anga, na roto i te terēni‘anga te ka ‘akapu‘apinga i te turanga o te ‘ākono‘anga, te ka ‘akaki i te au va no te ta‘unga karape, e te turu i te au rāvenga ukauka, e te peu/‘ākono‘anga ponuia‘au. 
4. ‘Akapu‘apinga i te ‘u‘uti‘anga mai i te aronga ‘anga‘anga, e te mou piri‘anga atu ia ratou, na roto i te ma‘ani‘anga i te ora‘anga manako, e te au turanga tauturu i te ‘irinaki‘anga ki runga i te au mea taukore (addiction sevices), ‘ei ngā‘i meitaki i te ‘anga‘anga.
5. ‘Akatupu i te aronga ‘anga‘anga tūkētūkē (diverse), te ‘akaāri mai ra i te au ‘oire tangata e tāvini ra ratou.
6. ‘Akamātūtū i te parāni‘anga, ‘akatanotano‘anga, e te turu no te Consumer, Peer Support, e te aronga ‘anga‘anga no roto mai ana i te Lived Experience, kia rauka i reira ‘ia ratou i te rave i teta‘i ‘anga‘anga ma‘ata atu, na roto i te turanga.
7. Turu i te aronga ‘anga‘anga i roto i te turanga ora‘anga-meitaki, e te aronga ‘anga‘anga i roto i te social service, i te ‘akatupu i te au karape te ka anoano‘ia, no te kite‘anga, e te tauturu‘anga i te anoano o te ‘iti tangata, i roto i te ora‘anga manako, te ‘irinaki‘anga ki te au mea taukore (addiction), e te ora‘anga-meitaki. 
Tumu Manako Pu‘apinga 4: Te Pu‘apinga
Ko te ‘akapu‘apinga‘anga i te turanga, e te ponuia‘au o te ora‘anga manako, e te ‘ākono‘anga i te aronga te ‘irinaki nei ki runga i te au mea taukore (addiction care), teia tumu manako pu‘apinga.

Te tato‘u nei teia ki runga i te ‘ākono‘anga te:
ka rauka i te ‘iti tangata i te ‘irinaki
‘akangāteitei i te tika‘anga o te ‘iti tangata
arataki‘ia nei e te aronga tei na roto mai ana i teia
‘āpi‘ipi‘i ‘ua atu nei rāi, e kia pu‘apinga atu
Te ‘ākara‘anga o te tuātau ki mua
Ka tomo te ‘iti tangata ki roto i teta‘i turanga ora‘anga manako, e te turanga o te aronga te ‘irinaki nei ki runga i te au mea taukore (addiction system), e ponuia‘au, mātūtū, e te ‘ārikiriki, ma te ‘akangateitei katoa i to ratou tika‘anga. 
Ka tanu‘ia te kite o te aronga tei na roto mai ana i teia, e te aratakitaki‘anga, ki roto i te au taka‘i‘anga tatakita‘i o te turanga, e ka ‘akapu‘apinga‘ia mei te, clinical expertise rai, i te ‘akapāpu, kia tau te ‘akono‘ia‘anga, e kia tāto‘u ki runga i te ‘iti tangata (people centred). 
Ka kite teta‘i turanga ‘ātuitui‘ia mei roto i tei tupu ana (evidence), te kimimi‘anga kite, e ta te ‘iti tangata i na roto mai ana, e te ‘akatanotano me anoano‘ia, e te tauī‘anga o te kite ‘ātuitui roro uira (technology). 
Te au kaveinga te ka ta‘anga‘anga‘ia
1. ‘Akatupu i te au turanga mātūtū, i te turu i te arataki‘anga tukatau na roto i te au taka‘i‘anga katoatoa, ma te ‘u‘uti mai i te ‘iti tangata, te au kōpu tangata, e te au ‘oire tangata ki roto i te ‘akapapa‘anga, e te rave‘anga i te au turuturu‘anga, e te au turanga tauturu.
2. Te ‘anga‘anga na roto i te turanga ora‘anga-meitaki, e teta‘i atu au tipātimani, i te ‘akatopa mai i te prejudice, e te discrimination, e te ‘akapu‘apinga i te ka tupu no te aronga tei tu‘ia i te ora‘anga manako, e te au timata‘anga no te aronga te ‘irinaki nei ki runga i te au mea taukore (addiction challenges).
3. ‘Akapu‘apinga i te turanga o te au tātā‘anga, kia mārama atu i te au mea te ‘anga‘anga meitaki nei, e te au ngā‘i ka anoano‘ia kia tauī.
4. ‘Akamātūtū i te basileia, prevalence, e te au mea tei tātā‘ia no runga i te ora‘anga-meitaki, kia ‘akaāri meitaki ‘ia mai, te anoano o te au ‘oire tangata i roto i te pu‘te-moni, e te au turanga tauturu.
5. ‘Akapu‘apinga i te turanga ponuia‘au, e te mātūtū o te compulsory care, te ‘akatopa mai i te putuputu, e te roa o te tuātau e ta‘anga‘anga‘ia ana, ma te tautā i te ‘akakore i te seclusion, e te restraint.
6. Neke ki te au rāvenga partner-based funding, turu i te au puna kia rave i te anoano o te ‘oire tangata, ma te ‘akamātūtū i te āru‘anga i te au kite (results).
7. ‘Akapu‘apinga i te turanga ponuia‘au, e te mātūtū o te ora‘anga manako, e te au ngā‘i no te aronga te ‘irinaki nei ki runga i te au mea taukore (addiction facilities).
8. ‘Akamātūtū i te turanga i te ‘akairo‘anga i te kimikimi‘anga kite ‘ōu, te au mea ‘ēkōkō‘ia, e te au manatā e kitea mai nei, ma te turu i te turanga, e te aronga te ‘anga‘anga nei ki roto i teia kia pu‘apinga te rāvenga.
Te ‘akaputuputu‘anga i te kaveinga
Kua ‘akaāri mai teia ‘akako‘uko‘u‘anga i te au manako pu‘apinga i roto i te Kaveinga ‘akaivi o te Ora‘anga Manako, e te Ora‘anga-meitaki, e te au tu‘anga tumu manako pu‘apinga e ‘ā kia tauī‘ia.  

I te kāpipiti‘ia‘anga, te ‘akaāri mai nei teia au tumu manako pu‘apinga, i te rāvenga turu pu‘apinga atu a te turanga ora‘anga-meitaki, i te turuturu‘anga i te ora‘anga manako, e te ora‘anga-meitaki, na roto i te 10 mata‘iti e tu mai nei.
te turu‘anga vave i te ‘iti tangata 
te ‘akapu‘apinga i te tomo‘anga ki roto i te au turanga tauturu 
te ‘akatupu‘anga kia ma‘ata i te aronga ‘anga‘anga 
te ‘akapu‘apinga‘anga i te mātūtū o te ‘ākono‘ia‘anga.

No te katoatoa te kaveinga. Te ‘akaāri mai nei teia, i te au mea kua kite takere matou no roto mai i te aronga tei na roto mai ana i teia turanga, e te aronga te no‘o nei ki roto i teia turanga, te au kōpu tangata, te au ‘oire tangata, te au ta‘unga (professionals), e te au putuputu‘anga. Te ‘akakite mai nei teia e, na te au mea e tupu ana i te au ra tatakita‘i, te turuturu tei tau te taime, e te ‘ākono‘anga‘ia, te ‘anga‘anga ana no te‘iti tangata tūkētūkē, e te au ‘oire tangata, e tarai ana i te ora‘anga-meitaki.
E pu‘apinga to‘ou au manako
Ka tauturu te kaveinga i te arataki i te rāvenga turuturu a te turanga ora‘anga meitaki, i te turu i te ora‘anga manako, e te ora‘anga-meitaki, na roto i te 10 mata‘iti e tu mai nei. E pu‘apinga kia tano 

‘Akakite mai i te mea pu‘apinga kia koe. I to‘ou manako, ea‘a te mea te ka ‘anga‘anga meitaki? Ea‘a te mea e tau kia ‘akapu‘apinga‘ia? Tei‘ea te ngā‘i e anoano ma‘ata ‘ia nei, kia tauī? 

Ka tauturu ta‘au tuku‘anga manako, ia matou, i te ‘akamātūtū‘anga i te kaveinga tinamou, e te arataki i te au mea te ka rave‘ia. 
Ka piri te ‘uri‘uri‘anga manako no te ‘iti tangata, a te ra 18 o Me. Me ka tika, tu‘atu‘a‘ia to‘ou au mānakonako‘anga.

Māti i te mata‘iti 2026

